
Серёжкась варжаксць Васькать ланкс и танга комась вешендема.

Кда Серёжкать варжафксса Васькась няель мезя-нябудь кяжи или аф пяконя рахсема, то сон ёталь-ба эсь киганза, кадолхця Серёжкать вешендема хть веть самос.

Но мезевок тяфтама Серёжкать шамаса сон изь няй. Тя улсь кода сембя ломатьнень шамасна, пичеди юмафтфткса эрявикс инструментькса и обижаф мес вешенди, а аф мусы.

— Тон аф тоса вешендят, — апак стрянендак пшкядезевсь Васькась. — Тон песокть потмоса вешендят, а сон ащи шпала фтала.

Сон кеподезя пёркать и венептезя сонь Серёжкати.

— И кода сон лийкстась тоза? — дивандась Серёжкась. — Мон ласьконь, а сон ляцсь и вов тов лийкстась.

Синь анокт-ни улсть пеедезевмос и уйфтемс корхтама, но ляць мялезост ся, што синнь ётксост сиря, аф лоткси кяжь, кафцкя цёра морхня сёрмозь коняснон и цебярьста ванцть фкя фкянь ланкс.

Серёжкась улсь аф ламода сяда сиря, сяда сери, и сяда шюваня. Сонь улсть шяярнза тюжат, сельмонза серайхть озарнойхть, и сонць сембя пяльдя улсь ёжу, корхтакшу и пелькс ломань.

Васькась улсь сяда кели, сяда кемя, а пожалуй сяда вию. Сон ащесь, цютькя алу прянц нолдазя, анок сянди, штоба тумос мирнайста, и анок сяньди, штоба тргадомс, хотя сон и содазя, што кда тргадыйхть то тейнза сяда лама саты эсь противнеконц коряс.

— Эй тётьмакт — юваць платформать ширеста ломанць, конаннь (вайгяльнц колга содазь, што сон улсь главнай мастер механическай мастерскойса. — Сада сей. Лездода аф ламняс.

Тяни, мзярда кочкамкст исть лядонт и тргадомс, — тя няфнель атказамс лездомати, конань вешезя мастерс, тётьмакня явштозь коморснон и курокста куцстть панжада платформать лангс.

Тоса маднцть кафта ящикт, конат страфтфт кшнень балкать аф лац праманц вельдя.

Ящекнень эзда платформаста, кода снафт кескавста, пяярьсть и геворсть аф оцюня и оцю, нюрьхкяня и кувака, кели и эчкя гайкатьня.


Тётьмакненьди макстть кота кескафт — колма эрь тётьмак-

